COFNODION MAI 2019
Cyfarfod Cyffredin Cyngor Tref Penrhyndeudraeth 14 Mai 2019 yn Neuadd Goffa, Penrhyndeudraeth, yn dilyn y Cyfarfod Blynyddol

     Cofnodion Cyfarfod Cyffredin Cyngor Tref Penrhyndeudraeth 14 Mai 2019 yn y Neuadd Goffa Penrhyndeudraeth am 7:40 yh
  CTP = Cyngor Tref Penrhyndeudraeth
PRESENNOL
Gwynfor Owen, Medwyn Williams, Eric Thomas, Aled Ellis, Robin Jones, Gareth Thomas, Menna Jones, Meryl Roberts, Ifan Llewelyn Roberts, Geraint Lloyd Jones
YMDDIHEURIADAU
Eric Thomas
Roedd Elfed Roberts wedi ymddeol o’r Cyngor – wele gofnodion Cyfarfod Blynyddol 14 Mai 2019.
1           CROESO
Estynnodd y Cadeirydd, Gwynfor Owen, groeso i bawb.   
2           CADARNHAU PRESENOLDEB AC YMDDIHEURIADAU 
Cadarnhawyd yn unol ȃ’r uchod.
3           CADARNHAU COFNODION
3.1        Cofnodion Cyfarfod Cyffredin 9 Ebrill 2019
Derbyniwyd fel rhai cywir   
4           DATGAN BUDDIANT PERSONOL
5           ADRODDIADAU 
5.1        Adroddiad Ariannol y Clerc
Roedd ei adroddiad yn seiliedig ar :-
a)         y trafodion ers ei adroddiad blaenorol ar 9 Ebrill. ac yn dangos y sefyllfa ariannol hyd at 14    
            Mai 2019 yn ôl y llyfr arian.
Asedau cyfredol ar 6 Mai 2019
	 
	 
	 

	Cyfrif Cadw       30.04.19
	8,612.06
	 

	Cyfrif Cyfredol   06.05.19
	22,808.77
	+

	Cyfanswm yr Asedau
	31,420.83
	 

	 
	 
	 

	Taliadau /sieciau nas talwyd o’r cyfrif
T001    £313.00
T004    £145.55
	£458.55
	-

	Credydau nas talwyd i’r cyfrif     D003  
	727.00
	+

	 
	 
	 

	Asedau Net – a gynhwysir gan y canlynol:-
	31,689.28       
	 

	Gweddill y Gronfa Gronnus:
	13,708.72
	 

	Gorged hyd at 06.06.19
	17,980.56

Cysoni'r arian ar y cyd hyd at 6 Mai 2019
	      
	 
	 

	Cyfrif Cyfredol : yn y banc 01.04.19
	5,098.04
	 

	Sieciau            2018/19      nas talwyd o’r cyfrif  
	4,453.56     
	-

	Credydau        2018/19      nas talwyd i’r cyfrif
	_______              
	+

	 
	644.48
	 

	Derbyniadau   2019/20  yn ȏl y llyfr arian
Taliadau          2019/20  yn ȏl y llyfr arian                     
	23,861.01
1,428.27
	+
-

	                        
	 
	 

	Taliadau          2019/20  nas talwyd o’r cyfrif
T001    £313.00
T004    £145.55
	458.55     
	+

	Credydau         2019/20  nas talwyd i’r cyfrif
	727.00
	-

	Yn y Banc 06.06.19
	22,808.77
	 

	 
	 
	 

	Cyfrif Cadw : yn y banc 01.04.19
	8,610.68
	 

	Llôg banc                                        
	2.21              
	+

	Yn y Banc 31.05.19
	8,612.89   
	 

	 
	 
	 


b)        Ffurflen Flynyddol 2018/19
Roedd tȉm archwilio Adran Cyllid Cyngor Gwynedd wedi cwblhau ei archwiliad ac wedi anfon ei adroddiad yn nodi :-
Gellir datgan sicrwydd yn nhrefniadau llywodraethu a datganiadau cyfrifyddu Cyngor Tref Penrhyndeudraeth ar gyfer y flwyddyn ariannol 2018/19
Nodwyd nad oedd y Cyngor yn cyhoeddi ei gofrestr o fuddiannau aelodau fel sydd yn ofynnol o dan Adran 81 Deddf Llywodraeth Leol 2000. 
Nododd y Clerc ei fod ‘yn ofynnol’ i’r cwmni sydd wedi archwilio cyfrifon cynghorau cymuned a thref ers 2015/16 i sicrhau bod y ffi a godwyd yn gywir, ond bu raid iddo anfon llythyr atynt gan ei fod ‘wedi codi gormod mewn ffioedd archwilio am archwiliadau 2016/17 a 2017/18’ ac y bydd yr ad-daliad yn cael ei ddangos fel credyd yn erbyn cyfrif pob cyngor.
Llongyfarchwyd y Clerc am ei holl waith fel Swyddog Ariannol Cyfrifol, a bod ei gyfrifon a’i adroddiadau ym mhob cyfarfodydd bob amser yn drylwyr. 
c)        Taliadau a Derbyniadau
Yn ȏl yr arfer ym mhob cyfarfod cyffredin, archwiliwyd anfonebau’r mis, ac ar ȏl i’r Cyngor sicrhau eu bod yn cydymffurfio ȃ’r gofynion priodol, rhoddwyd yr awdurdod i’w talu. Nodwyd bod cyflog y Clerc o 1.4.2019 yn seiliedig ar y graddfeydd cyflogau newydd a dderbyniwyd gan Un Llais Cymru. 
Yng nghyd-destun monitro’r gwariant a’r incwm yn erbyn y gyllideb, cyfeiriodd y Clerc at y costau yn anfonebau’r mis a oedd wedi codi am resymau nas gallwyd eu rhagweld. Yng nghyllideb 2019/20 bydd y gwariant yma yn dod o’r arian wrth gefn yn y cyfrif cadw 
Cyfeiriodd y Clerc at y rheini
	Gwaith ar eiddo a thir   
Toiled Mynwent Minffordd      
Clirio dail a brigau ym Mynwent Minffordd ar ôl gwyntoedd a thywydd garw Neuadd y Dref
                                                               
Fandaliaeth
Parc y Mileniwm                                
	297.60
97.50
205.47
145.20


Rhoddwyd yr awdurdod i’w talu a throsglwyddo arian o’r cyfrif cadw.      

	Manylion y Derbyniadau yn ôl y Llyfr Arian

	 
	 
	 

	 
	625.00
	Traveline Cymru
	Rhent mis Neuadd y Dref  

	 
	1,433.50
	Pritchard a Griffiths
	Ffioedd claddu ym Mynwent Minffordd



	 Siec
	£    c
	Manylion y Taliadau yn ôl y Llyfr Arian

	 
	 
	 
	 

	202855
	674.77
	R G & R A Jones
	Gwaith ar eiddo’r Cyngor 

	202886
	1,045.00
	Cyngor Gwynedd
	Cytundeb gwagio 2 fin olwyn yn wythnosol ym Mynwent Minfordd 01.04.19 – 31.03.20

	202887
	186.58
	Ffranc Trydanwr
	Symud blwch diffibriliwr oddi ar dalcen Neuadd y Dref i’r kiosg a brynwyd gan BT, a chysylltu trydan iddo

	202888
	372.00
	Humphreys Signs & Print
	Cyflenwi a gosod bwrdd gwybodaeth a sticeri ‘AED Diffibriliwr’

	202889
	36.26
	Glyn E Roberts - Clerc
	Costau sefydlog mis Ebrill & Mai £30.00, ad-dalu costau postio £  3.38, ad-dalu costau llun-gopȉo maint A3 £  2.88

	202890
	918.13
	Glyn E Roberts – Clerc
	Cyflog y Clerc

	202891
	48.29
	Cyllid y Wlad (HMRC)
	PAYE y Clerc

	 
	 
	 
	 

	202892
	277.50
	Alan Williams
	Gwaith cynnal a chadw arferol ym Mharc y Mileniwm, Mynwent Minffordd a Chae Chwarae Minfordd        

	202893
	674.77
	Madog Memorials
	Cofeb  i drigolion Llys Ednyfed yn Adran ‘D’ Mynwent Minffordd

	202894
	1,716.00
	Guto Rhys Tomos
	Agor beddau ym Mynwent Minffordd yn cynnwys costau ychwanegol i dorri craig


6          GOHEBIAETH
6.1    Partneriaethau Llywodraeth Leol, Y Grŵp Addysg a Gwasanaethau Cyhoeddus, Llywodraeth  
         Cymru -  Arolwg cynghorau tref a chymuned Cymdeithas Prif Swyddogion Cynllunio Cymru am farn   
         am y gwasanaeth cynllunio yn eich ACLl chi, ac a ydych yn teimlo bod y cyngor yn cymryd rhan
         effeithiol yn y broses gynllunio
Ymatebir i’r holiadur, a chan nodi hefyd :-
i)      nad ydy Cynghorau Cymuned  / Tref yn gallu anfon sylwadau ar bob cais a dderbynnir gan yr
        Awdurdod Leol gan mai dim ond unwaith y mis ar gyfartaledd maent yn cyfarfod.   
ii)     yn y gorffennol mae’r Awdurdod Leol wedi gofyn am fanylion Cynghorwyr sydd am fynychu
        gwrandawiad, dyweder, nifer o ddyddiau o flaen llaw. Dylid bod yn fwy hyblyg
6.2    Un Llais Cymru - Cynigion ar gyfer Cyfarfod Cyffredinol Blynyddol 2019
Gwahoddir aelod gynghorau i gyflwyno uchafswm o ddau gynnig i’w trafod yn y Cyfarfod Cyffredinol Blynyddol ar Ddydd Sadwrn y 5ed Hydref 2019, y mae’n rhaid iddynt gyrraedd yn y swyddfa hon erbyn canolddydd ar ddydd Iau 20fed Mehefin 2019 man pellaf er mwyn i Bwyllgor Agenda’r Gynhadledd eu trafod.
Derbyniwyd fel gwybodaeth
6.3    Un Llais Cymru – Bwletin Newyddion
Derbyniwyd fel gwybodaeth   
6.4    Adran Addysg, Gwasanaeth Adnoddau, Cyngor Gwynedd – ‘Panel apȇl mynediad a phanel apȇl gwaharddiad disgyblion’ - gwahoddiad i unrhyw un gyda diddordeb i anfon eu henwau a’u manylion cyswllt 
Derbyniwyd fel gwybodaeth
6.5    Un Llais Cymru - ffurflen y gall aelodau ei defnyddio i dynnu allan o dderbyn Lwfans Cynghorwyr.
Trafodwyd yn eitem 7.12

7.1       MYNWENT MINFFORDD
7.1.1    Cofeb i drigolion Llys Ednyfed – dad-orchuddio ar 11 Mai 2019
Adroddwyd bod pawb a fynychodd wedi’i werthfawrogi, a bod y gofeb gyda’r englyn coffau yarni yn arbennig iawn. 
7.1.2    Materion eraill
Penderfynwyd cynnal cyfarfod ar y safle i’w trafod - ar 22 Mai 2019.
7.2       Y NEUADD GOFFA
7.2.1    Y sustem drydanol – atgyweirio ac uwchraddio
Mae aelod o Bwyllgor y Neuadd yn delio gyda’r mater.
7.2.2    Paentio llinellau i amlygu baeau parcio
Bydd aelod o Bwyllgor y Neuadd yn trefnu dyddiad gyda’r contractwr i gytuno ar y cynllun, ac i gyflwyno pris i CTP.
7.2.3    Cyfrifoldebau gwahanol y Cyngor Tref a’r Pwyllgor Rheoli
Yng nghyfarfod 9 Ebrill penderfynwyd :-
i)  y dylai’r Cyngor weld cyfrifon 1994/95 yng nghyfarfod mis Mai
ii) y dylai’r Cynghorydd anfon cwestiynau penodol at y Clerc er mwyn i arbenigwyr Un Llais Cymru eu hateb.
Parthed i) dangosodd y Clerc gyfrifon CTP am1994/95, oedd yn cadarnhau mai CTP a dderbyniodd 2 grant sylweddol i wella’r Neuadd, ac a dalodd anfonebau’r cwmni adeiladu. Nid ‘repairs and maintenance’ oedd y gwelliannau yma a dyna pam mai CTP yn hytrach na Phwyllgor y Neuadd oedd yn gyfrifol amdano. Roedd hyn yn cryfhau’r pwynt mai’r Cyngor Tref fel deilydd teitl y Neuadd a ’Custodian Trustee’ yr Elusen oedd yn gyfrifol am ariannu prosiectau cyfalafol.
Parthed ii) nid oedd y Cynghorydd wedi anfon cwestiynau.  
7.2.4    Cyfrinair i’r wi-fi
Y Clerc i ofyn i ysgrifenyddes y Pwyllgor Rheoli amdano er mwyn gallu defnyddio wi-fi yng nghyfarfodydd y Cyngor.
7.3       Y NEUADD DREFOL
Nid oedd unrhyw fater newydd wedi codi.
7.4       PARC Y MILENIWM
7.4.1    Dyfodol Parc y Mileniwm
Yn dilyn y cyfarfod cyhoeddus ar 21 Ionawr 2019, cafwyd cyfarfod gyda’r rhai a oedd wedi datgan diddordeb i sefydlu grŵp e.e. Cyfeillion Gwelliannau Penrhyndeudraeth, lle penderfynwyd aros i weld a fyddai cais Cyngor Gwynedd am Grant Galluogi Adnoddau Naturiol a Llesiant yng Nghymru yn llwyddiannus ai peidio.
Ar 26 Ebrill 2018 hysbyswyd y grŵp nad oedd cais Cyngor Gwynedd yn llwyddiannus a’i bod yn orfodol i gorff sydd am wneud ceisiadau am gymorth ariannol gael cyfansoddiad a swyddogion. Gofynnodd y Clerc i unrhyw un ȃ diddordeb yn swydd Cadeirydd, Trysorydd neu Ysgrifennydd gysylltu ag o, ac os na fyddai wedi derbyn unrhyw enwau erbyn 13 Mai 2019 ni ellir bwrw ymlaen. Nododd y gallai pobl o’r newydd hefyd gynnig eu henwau.
Dywedodd y Clerc nad oedd neb wedi cysylltu. ac felly penderfynwyd cysylltu gyda Bwrdd Deudraeth Cyf i holi beth oedd yn bosib.        
7.4.2    Cais am ganiatȃd i osod llwybr o gefn eiddo yn Rhesdai Blaenddôl a’i gysylltu gyda llwybr presennol yn y Parc
Gofynnwyd i gyfreithiwr CTP brisio cytundeb / trwydded ffurfiol fyddai’n cyfyngu unrhyw hawl a threfniant i’r perchennog presennol yn unig. Dywedodd y Clerc nad oedd wedi clywed gan y cyfreithiwr.

7.4.3    Cynnal gweithgaredd – Parkrun
Cafwyd neges ym mis Ebrill gan swyddog Grŵp Cynefin yn nodi bod pethau’n edrych yn addawol gan fod 3 wedi cytuno i fod yn ‘Running Director.’Ni dderbyniwyd gwybodaeth newydd ers hynny.
7.4.4   Fandaliaeth
Ym mis Ebrill mynegodd CTP ei fod yn gwneud popeth rhesymol o fewn ei gapasiti i reoli’r Parc fel ased canolog, ond erbyn hyn, oherwydd yr holl fandaleiddio, nid oedd y sefyllfa’n gynaliadwy.   
Roedd pawb yn gytȗn mai digon yw digon, a phenderfynwyd anfon datganiad at y wasg a’i arddangos mewn mannau amlwg o fewn y dref. Byddai’r datganiad yn hysbysu y byddai CTP yn ystyried gwahanol opsiynau ynglŷn ȃ sut i weithredu yng nghyfarfod 11 Mehefin, ac un ohonynt fyddai cau’r maes sglefrio a maes chwarae’r plant bach. Gwahoddir yr Heddlu i’r cyfarfod.
     
7.5       FFYRDD  / PARCIO
7.5.1    Materion cyfredol
1.  Croesfan i gerddwyr ar yr A487 drwy Benrhyndeudraeth
2.  Cyfyngiad cyflymder 20 milltir yr awr ar yr A487
3.  Atal cerbydau rhag parcio yn rhy agos i fynedfa’r Neuadd Goffa am resymau diogelwch.
4.  Yr arwydd llechen Gymraeg, Parc Busnes Eryri, sydd ar goll ers adeiladu cylchfan Minffordd
5.  Cyfyngiad cyflymder 40 milltir yr awr o Finffordd at Boston Lodge 
Nid oedd unrhyw wybodaeth newydd parthed y 5 uchod.
7.5.2    Cerbydau’n croesi ar draws y palmant a Llwybr Beicio Cenedlaethol yn sgwȃr Penrhyn
Cyfeirwyd at gofnod cyfarfod 9 Ebrill 2019,
Gan nad ydy Cyngor Gwynedd yn barod i gau’r mynediad ar y 2 ben oherwydd fe all arwain at gŵyn neu achos gyfreithiol ar sail amharu ar fusnes, penderfynodd CTP gyfeirio’r mater i Weinidog yr Economi a Thrafnidiaeth. Mae’r cerbydau sy’n croesi ar draws y gyffordd, a cherbydau sy’n parcio ar y palmant ger y groesfan, yn achosi peryglon ar yr A487.
Dyma a anfonwyd at y Gweinidog, Ken Skates ar 30 Ebrill 2019
Annwyl Mr Skates,
 
Mae Cyngor Tref Penrhyndeudraeth (CTP) yn croesawu’r newydd bod astudiaeth ar y gweill ynghylch darparu croesfan i gerddwyr ar yr A487, a hefyd y byddwch yn cynnal asesiad o’r safle ac yn ystyried cyflwyno terfyn cyflymder rhan amser o 20mya ar y lleoliad yn y flwyddyn ariannol 2019/20.
 
Cafwyd astudiaethau dros y blynyddoedd ynglŷn ȃ sgwȃr Penrhyndeudraeth a daethpwyd i’r casgliad bryd hynny na fyddai cylchdro, na goleuadau traffig yn fesurau addas.
 
Mae’r defnydd a wneir o’r ‘ffordd’ o flaen Stryd y Banc, sy’n gyfochrog ȃ’r A487 yn sgwȃr Penrhyndeudraeth wedi bod yn achos o bryder i CTP ers 2013 gan fod cerbydau, a HGV yn croesi ar draws palmant i gerddwyr a Llwybr Beicio Cenedlaethol i gyrraedd yr A487 - wele’r lluniau atodol.
 
Mae llythyr CTP, sy’n atodol, at Bennaeth Adran Priffyrdd a Bwrdeistrefol Cyngor Gwynedd yn
esbonio’r cefndir, ond mae’r Gwasanaeth wedi datgan eisoes ‘nad ydy’n barod i  gau’r llain yn y 2 ben oherwydd fe all arwain at gŵyn neu achos gyfreithiol ar sail amharu ar fusnes’.
 
Mae’n anffodus bod swyddog wedi datgan gerbron y Pwyllgor Cynllunio yn 2013 ‘na welai unrhyw faterion negyddol yn codi. Credai y byddai cwsmeriaid yn mynd i’r siop ar droed o’r mannau parcio di-dâl gerllaw a bod croesfan addas gerllaw’. Dengys gofnodion y Pwyllgor Cynllunio na chyflwynwyd adroddiad ar asesiad risg traffig, dim ond barn swyddog ar lafar. Erbyn heddiw, mae uwch swyddog Cyngor Gwynedd yn disgrifio’r sefyllfa fel ‘peryglon sy'n wynebu defnyddwyr y Sgwâr ym Mhenrhyndeudraeth’ a’r bagio at yr A4085 fel ‘yn amlwg..yn anniogel i fodurwyr, cerddwyr a beicwyr’
Gan fod y sefyllfa yn amharu ar yr hyn sy’n digwydd ar yr A487, mae CTP yn gofyn i chi 
ystyried ei bryderon.  

· Nid oes arwyddion / llinellau ffordd yn rhybuddio cerddwyr a beicwyr bod cerbydau’n croesi
· ar eu traws.
· Nid oes arwyddion na llinellau ffordd yn dangos gan bwy mae’r ‘right of way’.
· Mae gan y llain yma statws ‘ffordd’ meddai Cyngor Gwynedd, ac o’r herwydd, rhaid dilyn y
gweithdrefnau statudol cyn rheoli’r defnydd ohoni, ac / neu ei chau.  O Benrhyndeudraeth, yr A4085 ydy’r ffordd i Lanfrothen, a’r A487 i gyfeiriad Maentwrog a  Minffordd.  Mae amharu ar lif arferol traffig ar hyd ffordd gyhoeddus yn cael ei ystyried yn weithred anghyfreithlon. Gan mai dim ond lle i 3 cherbyd sydd arni, os na fydd y cerbyd yn y blaen wedi symud, byddai’r cerbyd yn y canol yn methu mynd yn ei flaen, nac yn ei ôl, a dyna pam mae’r ail a’r 3ydd cerbyd yn bagio allan i’r Stryd Fawr yn un pen, neu i’r ffordd gyfagos yn y pen arall.
· Nid defnydd ffordd arferol sydd yma, ond llain byr i siopwyr barcio a gadael eu cerbydau a hynny’n atal llif arferol traffig ar hyd ffordd gyhoeddus. Oherwydd hynny mae cerbydau yn mynd ar ben y palmant i fynd oddi yno i ymuno ȃ’r A487, neu’n bagio allan at yr A4085 (Stryd Fawr).  Os nad oes lle iddynt, mae cerbydau yn cael eu parcio ar ben y palmant ger y groesfan, ac nid yw gyrwyr sydd eisiau dod allan o’r A4085 yn gallu gweld traffig yr A487.
· Hyd yn oed os byddai’r ffordd yn cael ei chau ar y 2 ben gyda bolards dyweder, fe ellir cael mesurau i’w hagor ar gyfer dad-lwytho yn unig.  
· Mae CTP o’r farn y bydd rhywrai naill ai yn cael eu hanafu’n ddifrifol, neu eu lladd os bydd yr hyn sy’n digwydd yno yn parhau.
   yn gywir,
   Glyn E Roberts – Clerc
7.6       CAE  COOKES
7.7.1    Gwaith tacluso
Disgwylir ymateb ynglŷn ȃ chael criw i dacluso’r safle o dan gynllun y Gwasanaeth Prawf, ‘gwaith di-dȃl’      
7.7       CAE CHWARAE MINFFORDD
7.7.1    Cyfarfod rhwng Cymdeithas Gwelliannau Minffordd a’r trigolion
Cynhaliwyd y cyfarfod ond gan fod cymaint wedi methu bod yn bresennol ni wnaethpwyd unrhyw benderfyniadau a cheisir trefnu dyddiad arall maes o law.
7.8       CAE CHWARAE MAES Y PARC PENRHYNDEUDRAETH
7.8.1    Coeden beryglus o fewn pellter syrthio i gefnffordd A487
Roedd CTP wedi gwneud yr hyn a ofynnwyd iddo gan Asiantaeth Cefnffyrdd Gogledd Cymru, a  gofynnodd aelod yng nghyfarfod mis Ebrill pwy oedd yn gyfrifol am dalu’r gôst, y Cyngor Tref, ynteu’r tenant, sef y Clwb Pȇl-droed. Nododd y Clerc bryd hynny ei fod wedi gweithredu ar fyrder i sicrhau bod y gwaith wedi’i gwblhau o fewn amserlen yr Asiantaeth Cefnffyrdd, a chan mai dim ond £45.00 oedd y gôst, nid oedd wedi edrych ar y cytundeb rhwng y Cyngor Tref a’r Clwb Pȇl-droed, ond byddai’n gwneud hynny erbyn cyfarfod mis Mai.   
Daeth y Clerc ȃ chopi o’r Cytundeb i gyfarfod 14 Mai a mynegodd y Cynghorydd y dymunai edrych arno yn ei gyfanrwydd cyn gwneud sylw pellach.
7.9       TOILEDAU CYHOEDDUS PENRHYNDEUDRAETH
7.9.1    Partneriaethu gyda Chyngor Gwynedd i gynnal y ddarpariaeth
Disgwylir anfoneb gan Gyngor Gwynedd yn fuan am gyfraniad CTP o £4,000.00 tuag at gynnal y ddarpariaeth yn ystod 2019/20.
                                             
Penderfynwyd mynd yn gaeȅdig ynglŷn ȃ gweddill y drafodaeth – y cofnod yn rhan 2 y cofnodion
1223    2019 2020
Dywedodd y Cadeirydd bod y trafodaethau yn ôl yn agored a symudwyd ymlaen at eitem 7.10 ar yr agenda.
7.10       POLISI YSWIRIANT Y CYNGOR AM 2019/20
Nid oedd yr ail bris wedi cyrraedd a chan y byddai’r polisi newydd yn dechrau ar 1 Mehefin 2019, cyn cyfarfod nesaf y Cyngor, penderfynwyd rhoi’r awdurdod i’r Cadeirydd a’r Clerc benderfynu. 
7.11       LWFANS CYNGHORYDD
Yng nghyfarfod 13 Mawrth 2019 derbyniodd pob aelod gopi o’r ddogfen ddiweddaraf ar yr hyn sydd yn ofynnol i dalu lwfans i Gynghorwyr. 
Derbyniwyd ffurflen gan Un Llais Cymru y gall Cynghorwyr sy’n penderfynu ‘tynnu allan’, a gwrthod y lwfans blynyddol ei defnyddio. Bydd y Cyngor felly yn rhoi siec am £150.00 i bob Cynghorydd ac eithrio’r rhai fydd wedi cyflwyno ffurflen ‘tynnu allan’ i’r Clerc.
8           MATERION CYNLLUNIO
8.1        Cais Rhif: C19/0400/08/LL
Estyniad deulawr cefn
3 Berwyn, Ty Fry, Penrhyndeudraeth, Gwynedd, LL48 6RN
Sylwadau i Gwasanaeth Cynllunio Cyngor Gwynedd – dim  gwrthwynebiad
9          RHAGLEN Y CYFARFOD NESAF
Golygu gwefan CTP a thrafod agor cyfrif cyfryngau cymdeithasol arno i rannu gwybodaeth am fusnes y Cyngor.
10        DYDDIAD Y CYFARFOD NESAF
11 Mehefin 2019 yn Neuadd Goffa Penrhyndeudraeth am 7:00
11       CLOI
Diolchodd y Cadeirydd i bawb am fynychu, ac am eu cyfraniadau i’r trafodaethau a’r penderfyniadau.
______________
Gwynfor Owen                                                
Cadeirydd
11 Mehefin 2019

